
Azərbaycanın iqlim savadlılığı təşəbbüsünün geosiyasi çəkisi
COP30-un dinamizmi bu dəfə emissiya hədəfləri və maliyyə mexanizmləri 

ilə məhdudlaşmadı� qlobal diqqət təhsil sistemlərinin yaşıl dönüşünə yönəldi. 
Əvvəllər iqlim müzakirələrinin periferiyasına sıxışdırılan təhsil indi strateji 
sahəyə çevrilir. Çünki dünya qəbul edir ki, enerjidə və sənayedə aparılan is-
lahatlar yeni nəsil ekoloji düşüncə tərzi ilə tamamlanarsa, real təsir göstərə 
bilər. Məhz bu kontekstdə Azərbaycandan gələn təşəbbüs – iqlim savadlılığı-
nın qlobal təhsil gündəminə inteqrasiyası və Beynəlxalq Şagird Qiymətləndir-
mə Proqramı (PISA) vasitəsilə ölçülməsi – Belemin ən aktual siyasi mesajla-
rından biri oldu.

Qeyd etməliyik ki, təşəbbüs mahiyyət 
etibarilə siyasi təklifdir. Nəzəri baxım-
dan, təşəbbüs “yumşaq güc” konsepsiyası 
çərçivəsində dövlətin təsir vasitəsi rolunu 
nümayiş etdirir: Azərbaycan qlobal təhsil 
standartlarının formalaşdırılmasında nor-
mayaradıcı aktor kimi öz mövqeyini möh-
kəmləndirməyə çalışır. Belə bir yanaşma 
beynəlxalq münasibətlər nəzəriyyəsində 
“strateji normativ aktor” anlayışını əks 
etdirir; yəni dövlət təkcə güc balansına 
əsaslanmadan, bilik, təcrübə və standart-
lar vasitəsilə qlobal gündəmin müəyyən-
ləşdirilməsinə təsir edə bilər. Azərbaycan 
COP29 zamanı başladığı xətti COP30-da 
davam etdirərək qlobal normayaratma pro-
sesinə daxil olmaq istədiyini açıq göstərdi. 
İqtisadi Əməkdaşlıq və İnkişaf Təşkilatı 
�OECD� ilə tərəfdaşlıq bu iradəni daha da 
gücləndirir: çünki P,SA dünya üzrə təhsil 
keyfiyyətini ölçən ən etibarlı mexanizmdir 
və hər hansı indikatorun bu sistemə daxil 
edilməsi qlobal miqyasda davranış stan-
dartı formalaşdırmaq deməkdir. Azərbay-
can ilk dəfə bu səviyyədə təhsil siyasətinin 
arxitekturasına təsir edən aktora çevrilir.

Belemdə keçirilən “Təhsilin yaşıllaş-
dırılması” adlı yüksək səviyyəli dəyirmi 
masa prosesin yeni mərhələsi oldu. Müza-
kirələr göstərdi ki, artıq təhsil sistemlərinin 
yaşıl transformasiyası siyasi tələbə çevrilir 
və bu tələbin arxasında həm qlobal miq-
yasda iqlim böhranının dərinləşməsi, həm 
də ölkələrin sosial-iqtisadi adaptasiya stra-
tegiyaları dayanır. Azərbaycan nümayən-
də heyətinin təqdimatı burada üç əsas 
istiqamətdə rezonans doğurdu: ölkənin 
qlobal təhsil meyarlarının müəyyən edil-
məsində iştirak iddiası; OECD ilə institu-
sional əməkdaşlığın dərinləşdirilməsi; və 
ən əsası, COP29-un irsinin konkret mexa-
nizmlərlə davam etdirilməsi.

Elə bu məqamda geniş geosiyasi sual 
ortaya çıxır: Azərbaycan təhsil diploma-
tiyasını iqlim diplomatiyasının yeni sütu-
nuna çevirə bilərmi" Belem müzakirələri 
göstərdi ki, bu istiqamətdə ciddi əsaslar 
mövcuddur. Çünki iqlim savadlılığı artıq 
gələcək iqtisadi modelin, texnoloji inki-
şafın, sosial davranışların formalaşdığı 

strateji çərçivədir. Həmin çərçivəyə təsir 
göstərmək isə dövlətlərə yeni yumşaq güc 
resursu qazandırır.

Azərbaycanın təşəbbüsünün əsl əhə-
miyyəti də burada üzə çıxır: ölkə yeni nor-
mativ məkan yaradır və bu məkan qlobal 
təhsil siyasətinin gələcək strukturuna təsir 
etmək potensialı daşıyır. COP30-un Belem 
müzakirələri bunu bir daha təsdiqlədi – iq-
lim savadlılığının qlobal standartlara çev-
rilməsi məsələsi real siyasi gündəmdir və 
Azərbaycan bu gündəmin aktiv müəlliflə-
rindən biridir.

İndi əsas məsələ odur ki, bu təşəbbüs 
hansı mərhələdə institusional çərçivəyə 
çevriləcək və dövlətlərarası konsensus nə 
dərəcədə genişlənəcək" Sual həm COP30 
sonrası dövrün prioritetlərini müəyyən 
edəcək, həm də Azərbaycanın qlobal təhsil 
siyasətindəki rolunu daha aydın göstərə-
cək.

COP29-dan COP30-a uzanan birillik 
yol Azərbaycanın qlobal iqlim siyasətin-
də yeni mövqelənməsinin formalaşdığı 
mərhələ oldu. OECD ilə birlikdə iqlim 
savadlılığı indikatorlarının ilkin çərçivəsi-

nin hazırlanması, əslində, təhsil sahəsində 
gələcək qlobal standartların konturları-
nın çəkilməsi deməkdir. Həmin çərçivə 
P,SA-nın metodologiyasına uyğunlaşdı-
rılmış pilot konseptlərlə dəstəkləndikcə, 
təşəbbüs artıq ideyadan qlobal ölçmə 
mexanizminə inteqrasiya potensialı olan 
bir siyasi layihəyə çevrilir.

Eyni zamanda, regional ekspert qrupla-
rının formalaşdırılması və müxtəlif ölkələr 

üzrə ehtiyacların xəritələşdirilməsi təşəb-
büsün beynəlxalq legitimliyini güclən-
dirən ən vacib komponentlərdən biridir. 
Azərbaycan bu çərçivədə xüsusən inkişaf 
etməkdə olan ölkələrə yönəlmiş ikitərəfli 
məsləhətləşmələrlə özünü həm bilik daşı-
yıcısı, həm də tərəfdaş kimi təqdim edir. 
Deməli, Bakı iqlim-təhsil kəsişməsində or-
taya çıxan yeni geosiyasi boşluğu dolduran 
aktor statusu qazanır.

Təşəbbüslərin siyasi çəkisi ondan 
ibarətdir ki, iqlim savadlılığı artıq inkişaf 
etmiş ölkələrin müzakirə etdiyi mövzudur 
və bu sahədə liderlik edən inkişaf etməkdə 
olan ölkələrin sayı çox deyil. Azərbaycan 
məhz bu nadir mövqedə dayanaraq özünə 
strateji üstünlük əldə edir: həm reputasiya 
artırır, həm də qlobal normayaratım prose-
sinə real təsir imkanları qazanır.

Belemdə keçirilən yüksək səviyyəli 
dəyirmi masa iqlim savadlılığının təhsil 
sistemində necə və hansı siyasi çərçivədə 
yer almalı olduğu ilə bağlı yeni konsensu-
sun formalaşdığını göstərdi. Müzakirələrin 
məntiqi aydın idi: təhsilin yaşıl transfor-

masiyası ölkələrin gələcək inkişaf modeli-
ni müəyyən edən strateji qərardır.

Azərbaycan nümayəndə heyətinin çıxı-
şı da məhz bu kontekstdə böyük diqqət 
topladı. Təşəbbüs universallıq iddiası ilə 
irəli sürülür: iqlim savadlılığı bütün ölkələr 
üçün minimum bilik standartı kimi təqdim 
olunur. Müəllim hazırlığının vahid me-
yarlarla çərçivələndirilməsi isə diqqətdən 
qaçmayan başqa bir strateji xəttdir. Çünki 

istənilən kurikulum dəyişikliyinin daya-
nıqlılığını təmin edən əsas qüvvə məhz 
müəllimdir. Qeyd etməliyik ki, bu məqam 
uzun illərdir dünya üzrə ən böyük boşluq 
kimi qalır və Azərbaycanın bunu prioritet 
kimi təqdim etməsi təşəbbüsün reallığa 
əsaslanan tərəfini gücləndirir.

Nəhayət, P,SA çərçivəsində ölçülə 
bilən indikatorların vurğulanması təşəbbü-
sün sağlam siyasi arxitekturasını göstərir. 
glçülə bilməyən heç bir qlobal standart 
davamlı ola bilməz. Azərbaycan isə məhz 
ölçüləbilənlik mexanizmini önə çəkərək 
böyük dövlətlərin dəstəyi üçün zəruri olan 
texniki-siyasi ciddiyyəti nümayiş etdirir.

COP30-un Belem səhnəsi göstərdi ki, 
iqlim savadlılığı təşəbbüsü qlobal konsen-
susun formalaşması üçün potensial mexa-
nizmə çevrilir. Gözlənilən üç istiqamət bu 
prosesin siyasi nəticələrini müəyyən edə 
bilər. Birincisi, P,SA qiymətləndirmələ-
rinə iqlim indikatorlarının daxil edilməsi, 
dünya təhsil xəritəsini kökündən dəyişəcək 
qərar ola bilər. Bu halda Azərbaycan təşəb-
büsün mərkəzində dayanaraq, qlobal təhsil 

standartlarını formalaşdıran aktorlardan 
birinə çevriləcək. İkincisi, inkişaf etməkdə 
olan ölkələr üçün yaşıl təhsil fondunun ya-
radılması perspektivi var; burada Azərbay-
can tərəfdaş – mərkəz rolunu oynayaraq, 
yalnız təşəbbüsün icraçısı deyil, həm də 
qlobal resursların koordinatoru kimi gö-
rünəcək. hçüncüsü, COP29–COP30 xət-
tinin institusional irsə çevrilməsi ehtimalı 
var; COP qlobal təhsil siyasətinin dönüş 
nöqtəsi kimi yadda qala bilər.

Maraqlı, eyni zamanda kritik sual ya-
ranır: Azərbaycan iqlim diplomatiyasında 
“enerji ölkəsi” imicini “yenilənən norma-
tiv aktor” imicinə çevirə biləcəkmi" Cavab 
yalnız COP-dan COP-a qədər görüləcək 
işlərin davamlılığı və beynəlxalq təsi-
rin ölçülə bilməsi ilə müəyyən olunacaq. 
Davamlılıq növbəti illərin təhsil siyasəti-
nin strukturlandırılmasında əsas indika-
tor rolunu oynayacaq. Xatırlatmaq yerinə 
düşər ki, 2025-ci ilin oktyabrında ADA 
8niversitetində “İqlim Dəyişikliyi üzrə 
Azərbaycan 8niversitetləri Şəbəkəsi”nin 
yaradılması ölkəmizin iqlim diplomatiyası 
üçün strateji dönüş nöqtəsi oldu. Təşəbbüs 
ali təhsil müəssisələrini, dövlət qurumları 
və beynəlxalq tərəfdaşları da birləşdirərək 
bilik və siyasət inteqrasiyasını təmin etdi. 

Akademik institutların bu cür birləşməsi 
elmi potensialı artırmaqla yanaşı, siyasi 
qərarların sübut-dəlilli hazırlanmasına və 
uzunmüddətli təhsil və iqlim siyasətinin 
e൵ektiv şəkildə qurulmasına imkan yara-
dır.

Son olaraq qeyd etməliyik ki, əgər 
təşəbbüs qəbul olunarsa, gələcək nəsillərin 
təhsil modeli Bakının COP29 masasından 
başlayacaq və ölkəmiz həm regionda, həm 
də qlobal miqyasda təhsil diplomatiyasının 
nümunəvi aktoru kimi tanınacaq.

Transatlantik gərginlik yenidən artır
³4Rca qitə´nin 8krayna üoün u]unmüddətli təhlükəsi]lik tələbi

Avropa siyasəti son illər heç vaxt olmadığı qədər sürətlə dəyişir. 
Ukraynada davam edən müharibə regional təhlükəsizlik dinamikaları ilə 
yanaşı, qitənin strateji düşüncə strukturunun da kökündən silkələnməsinə 
səbəb olub. Əslində, Rusiya-Ukrayna müharibəsi fonunda Avropa İttifaqının 
praktiki gücsüzlüyü, iqtisadi üstünlüyü hərbi üstünlüyə çevirə bilməməsi 
bir daha tədiqlədi ki, siyasi birlik görüntüsü zaman-zaman çökə bilər. Belə 
bir mürəkkəb fonda Fransa Prezidenti Emmanuel Makronun açıqlamaları 
beynəlxalq səviyyədə əks-səda doğurur. Onun Ukraynanın maliyyələşdirilməsi 
üçün dondurulmuş Rusiya aktivlərindən istifadə ideyasını yenidən gündəmə 
gətirməsi Avropanın qorxularını özündə ehtiva edir. 

Şübhəsiz, Fransa lideri bu çıxışı ilə daha 
çox öz strateji vizyonunu Avropanın çəkil-
məyə çalışdığı geopolitik xəritənin mərkə-
zinə yerləşdirmək niyyəti güdür. Nəzərə 
alsaq ki, dondurulmuş rus aktivləri illərdir 
müzakirə olunur, onların 8krayna üçün sabit 
maliyyə mənbəyinə çevrilməsi ideyası hələ 
də tərəddüdlərlə qarşılanır. Fransa lideri isə 
bu tərəddüdlərin qarşısını almağa çalışır. 

Əslində, Makron öz resurslarına sahib 
çıxmasını, müharibənin yükünü ABŞ-dan 
uzaq tutmağı, Vaşinqtona daha az bağlı 
olan qərar mexanizmi yaratmağı hədəflə-
yir. Görünür, o, fransızsayağı siyasətindən 
əl çəkə bilir. Yəni məsələnin sadəcə ma-
liyyə ilə bitmədiyinin fərqində deyil. Axı 
prosesdə siyasi iradə hər şeydən öncə gəlir. 
Çünki bir dövlətin aktivlərindən icazəsiz 

istifadənin hüquqi presedentini yaratmaq 
Avropa üçün tarixi addım ola bilər. Halbu-
ki, Brüssel illərdir hüquqi legitimlik çərçi-
vəsindən kənara çıxmamağa çalışıb. Dü-
şünək ki, artıq Moskvanın yaratdığı reallıq 
bu çərçivələri daraltmağa başlayıb" 

Avropa Rusiyanın iqtisadi üstünlü-
yünə qarşı daha sərt mexanizmlər axtarır 
və Makron bunun önünə çıxaraq, təşəbbü-
sü öz adına yazdırmaq istəyir. Proses bir 
daha göstərir ki, Fransa başqa ölkələrin 
taleyinin həll olunduğu məqamlarda belə 
kor-koranə addımlar atmaqdan çəkinmir. 
Kimlərsə məsələnin mahiyyətini 8krayna 
ilə bağlaya bilər, amma Parisin münaqişə-
dən istifadə edərək söz sahibinə çevrilmək 
arzusu gözardı edilməməlidir. 

Əlbəttə, durum rəsmi Vaşinqtonun 
“sülh planı” layihəsini gündəmə gətirmə-
sindən sonra alovlandı. Trampın 8krayna 
müharibəsi ilə bağlı tez-tez səsləndirdiyi 

“24 saatda sülh” şüarı Avropa paytaxt-
larında daha çox təlaş doğurdu. Çünki 
bu cür sürətli barışın, heç bir halda, 8k-
raynanın maraqlarını əks etdirməyəcəyi, 
əksinə, Kiyevin ciddi ərazi güzəştlərinə 
məcbur qalacağı düşünülür. Bir çox xa-
rici analitiklər hesab edirlər ki, Trampın 
yanaşması müharibəni dayandırmaqdan 
çox, yükü Amerika büdcəsindən müm-
kün qədər tez kənarlaşdırmağa xidmət 
edir. Avropa isə bu məntiqin öz təhlükə-
sizlik mühitini necə dağıda biləcəyinin 
fərqindədir. Ona görə Aİ Birləşmiş Ştatlar 
liderinin hələ formalaşdırmadığı, lakin 
istiqamətini artıq bəlli etdiyi sülh planına 
qarşı öz alternativ layihəsini irəli sürməyə 
başlayıb. “European alternative” adlan-
dırılan layihə 8kraynanın müdafiəsi ilə 
bağlı texniki sənəd təsiri bağışlasa da, əs-
lində, Avropanın öz geopolitik gələcəyini 
yenidən inşa etmək cəhdidir. 

Avropa anlayır ki, 8kraynada gedən 
müharibə bütün qitənin sərhədlərini, dəyər-
lərini, siyasi modelini müəyyənləşdirən sı-
naq meydanıdır. Yeri gəlmişkən, ABŞ-ın 
28 maddəlik layihəsini baza götürən al-
ternativ planda hər maddə yenidən gözdən 
keçirilir, bəziləri silinir, müəyyən dəyişik-
liklər təklif edilir. Yeni variantın mətnində 
NATO-nun genişlənməməsi yönündə qo-
yulmuş məhdudiyyətlər aradan qaldırılır. 
Qoyulan sərhədlər əvvəlcədən “de-fakto” 
Rusiya nəzarətində sayılan ərazilər kimi 
qəbul edilməyəcək. Ərazi məsələlərinin 
müzakirəsinə atəşkəs razılaşmasından son-
ra mövcud döyüş xəttindən başlanılması 
təklif olunur. 

Bundan başqa, 8kraynanın silahlı 
qüv vələrinin sülh dövründə sayına ABŞ 
planından fərqli olaraq, 600 min yox, 800 
min nəfərlik limit nəzərdə tutulur. Eyni 
zamanda, 8krayna üçün təhlükəsizlik zə-
manətləri NATO stilində, yəni ABŞ tərə-
findən verilə bilər. Bərpa və yenidənqurma 
prosesi də planın əsas komponentidir. Bu 
məqsədlə 8kraynanın iqtisadi, infrast-
ruktur və sosial bərpası üçün geniş paket 
nəzərdə tutulur, enerji infrastrukturu, şəhər 
və yaşayış massivlərinin yenidən qurulma-
sı, investisiyalar, təbii resursların işlənmə-
si və s. uzunmüddətli inkişaf planının bir 

hissəsidir. 
Aİ-nin alternativ sülh layihəsinin 

ikinci bəndinə daha dəqiq nəzər yetirək. 
8kraynanın müharibədən sonra tam təh-
lükəsizlik təminatından bəhs edən bənddə 
Fransa və Britaniyanın rəhbərlik etdiyi 
koalisiyanın Kiyevin gələcəyini hərbi, 
diplomatik və institusional çərçivədə qoru-
mağın yollarını hazırladığı aydın olur. Bu 
model NATO-nun genişlənmə prosesinin 
ləngiməsindən meydana çıxmış boşluğu 
doldurmağı hədəfləyir. Avropa bununla 
Rusiya ilə sərhəddə “boş zona” saxlamaq 
istəmir. Məsələdə 8kraynanın mövqeyi də 
maraqlıdır. Rəsmi Kiyev xəbərdardır ki, 
ABŞ-ın siyasəti dəyişkəndir və hələ öz təh-
lükəsizliyini belə tam təmin edə bilməyən 
Avropanın nə dərəcədə uğurlu olacağı da 
sual altındadır. 

İki planın mahiyyətini də düzgün 
təhlil etmək lazımdır. Trampın planın-
da 8krayna sülhə barter predmeti kimi 
görünür, Aİ-nin planında isə ölkə dəyiş-
dirilməz geosiyasi dəyər olaraq. Rəsmi 
Vaşinqtonun tezisləri Amerika təhlükə-
sizliyi üçün ağıllı hesablamalara əsasla-
nırsa, Aİ-nin alternativi Avropanın var-
lığını qorumaq üzərində qurulub. Bu iki 
fərqli baxış dünya siyasətində dərin ide-
oloji uçurum yaradır. Bəzilərinə elə gəlir 
ki, Avropa Trampın planını rədd etməklə 
ABŞ-a qarşı çıxır, amma sadəcə, gələcək 
mövcudluğunu təmin etmək istəyir. Ona 
görə də “qoca qitə” bu gün özünün ən 
kritik anları ilə üz-üzədir. Avropa başa 
düşür ki, əgər rəsmi Kiyev məğlub olsa, 
formalaşdırılan “təhlükəsizlik arxitektu-
rası” arzuları puç olacaq. Trampın sülh 
planı məhz bu arxitekturanın çökməsi 
təhlükəsini artırır. Aİ-nin alternativ la-
yihəsi isə çökmənin qarşısını almaq üçün 
tələsik addımların kombinasiya olunmuş 
paketidir. 

Deməli, 8krayna müharibəsi Avropa-
nın bəlkə də yeni güc mərkəzinə çevrilmək 
iddiasının başlanğıcı ola bilər. Mübarizə-
nin qalibi kim olacaq hələlik bəlli deyil. 
Yaxın perspektivdə isə proseslə bağlı yeni 
fikir ayrılıqlarının yaranacağı görünür.

Nəzrin EL'A5Q,=,  

